ԱՄՓՈՓԱԹԵՐԹ
«ՊԵՏԱԿԱՆ ՓՈՐՁԱՔՆՆԱԿԱՆ ԴՐԱԿԱՆ ԵԶՐԱԿԱՑՈՒԹՅՈՒՆ ՍՏԱՑԱԾ ՀԻՄՆԱԴՐՈՒՅԹԱՅԻՆ ՓԱՍՏԱԹՂԹԵՐՈՒՄ ՉՆԵՐԱՌՎԱԾ՝ ԲՆՈՒԹՅԱՆ ՀԱՏՈՒԿ ՊԱՀՊԱՆՎՈՂ ՏԱՐԱԾՔՆԵՐՈՒՄ ԿԱՄ ԱՆՏԱՌԱՅԻՆ ՀՈՂԵՐՈՒՄ ԿԱՄ ԲՆԱԿԱՎԱՅՐԵՐԻ ԿԱՆԱՉ ԳՈՏԻՆԵՐՈՒՄ ԿԱՄ ՊԱՏՄԱՄՇԱԿՈՒԹԱՅԻՆ ՀՈՒՇԱՐՁԱՆՆԵՐԻ ՍԱՀՄԱՆՆԵՐՈՒՄ ԿԱՄ ԲՆԱՊԱՀՊԱՆԱԿԱՆ ՀՈՂԵՐՈՒՄ ԳՆԱՀԱՏՄԱՆ ԵՎ ՓՈՐՁԱՔՆՆՈՒԹՅԱՆ ԵՆԹԱԿԱ ԳՈՐԾՈՒՆԵՈՒԹՅԱՆ ՏԵՍԱԿՆԵՐԸ ՀԱՍՏԱՏԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ
	1
	Առողջապահության նախարարություն
	30.11.2023թ.
N ԱԱ/04/27656

	
	Դիտողություններ և առաջարկություններ չկան։
	

	2
	Քաղաքաշինության կոմիտե
	07.12.2023թ.
N 01/11.4/16132

	
	Նախագծի վերնագրում և հավելվածում «պատմամշակութային հուշարձանների սահմաններում» բառերը փոխարինել «հուշարձանների պահպանական գոտիներում» բառերով, քանի որ ոլորտի օրենսդրությամբ, ինչպես նաև բնակավայրերի գլխավոր հատակագծերով նման սահմանում առկա չէ. փոխարենը պատմության և մշակույթի անշարժ հուշարձանների տարածքներում սահմանված են պահպանական գոտիներ:
	Մասամբ է ընդունվել
Նախագծի հավելվածի 1-ին և 2-րդ կետերում «պատմամշակութային հուշարձանների սահմաններում» ձևակերպումը լրացվել է «(պահպանական գոտիներում)» արտահայտությամբ՝ սակայն Նախագծի վերնագրում նշված փոփոխությունը չի կատարվել, քանի որ «Շրջակա միջավայրի վրա ազդեցության և փորձաքննության մասին» օրենքում ամրագրված է «պատմամշակութային հուշարձանների սահմաններում» ձևակերպումը։

	3
	Ֆինանսների նախարարություն
	11.12.2023թ.
N 01/7006

	
	Նախագծի վերաբերյալ հայտնում ենք, որ դիտողություններ և առաջարկություններ չունենք։
	

	4
	Կրթության, գիտության, մշակույթի և սպորտի նախարարություն
	

	
	Շրջակա միջավայրի նախարարի 2023 թվականի նոյեմբերի 27-ի N 1/01.7/15407 գրությամբ Նախագիծը ներկայացվել է կարծիքի։
Սահմանված ժամկետում կարծիք չի ստացվել։
	

	5
	Էկոնոմիկայի նախարարություն
	03.01.2024թ.
N 01/23344

	
	ՀՀ կառավարության որոշման նախագծում առաջարկվում է՝
	-	3-րդ կետի 19-րդ ենթակետում «ոչխարաբուծական տնտեսություններ» բառերը փոխել «մանր եղջերավոր կենդանիների բուծման տնտեսություններ» բառերով,
	-	 20-րդ ենթակետում «անասնաբուծական (խոշոր եղջերավոր) տնտեսություններ» բառերը փոխել «խոշոր եղջերավոր կենդանիների բուծման տնտեսություններ» բառերով։
	Չի ընդունվել
Նախագծի իրավական հիմքը «Շրջակա միջավայրի վրա ազդեցության և փորձաքննության մասին» օրենքն է, ինչի 12-րդ հոդվածում որպես ՇՄԱԳ-ի և փորձաքննության ենթակա նախատեսվող գործունեություն ձևակերպված են «ոչխարաբուծական տնտեսություններ» և «անասնաբուծական (խոշոր եղջերավոր) տնտեսություններ» տեսակները, ըստ այդմ՝ Օրենքից բխող ենթաօրենսդրական ակտում այլ ձևակերպումը նպատակահարմար չէ։

	6
	Գիտությունների ազգային ակադեմիա
	

	
	Շրջակա միջավայրի նախարարի 2023 թվականի նոյեմբերի 27-ի N 1/01.7/15407 գրությամբ Նախագիծը ներկայացվել է կարծիքի։
Սահմանված ժամկետում կարծիք չի ստացվել։
	

	7
	Արդարադատության նախարարություն
	12.01.2024թ.
N /27.2/1159

	
	պետական փորձագիտական եզրակացություններ
Նախագծի 2-րդ կետով Որոշումը ուժի մեջ մտնելու ժամկետը նախատեսող դրույթը անհրաժեշտ է վերանայել, և համապատասխանեցնել «Նորմատիվ իրավական ակտերի մասին» օրենքի 23-րդ հոդվածի 1-ին մասի պահանջներին համաձայն որի՝ Նորմատիվ իրավական ակտերն ուժի մեջ են մտնում դրանցում սահմանված ժամկետներում, սակայն ոչ շուտ, քան դրանց պաշտոնական հրապարակմանը հաջորդող օրվանից, բացառությամբ այն դեպքերի, երբ օրենքով սահմանված է, որ տվյալ նորմատիվ իրավական ակտն ուժի մեջ է մտնում հրապարակվելուց հետո՝ անմիջապես:
	Ընդունվել է

	8
	Կրթության, գիտության, մշակույթի և սպորտի նախարարություն
	14.02.2024թ.
N 01/14.2/4717

	
	1) Նախագծի հավելվածում գործածվող «պատմամշակութային հուշարձանների սահմաններում» արտահայտությունը հստակ չէ, ուստի այն անհրաժեշտ է խմբագրել հետևյալ բովանդակությամբ՝ «պատմության և մշակույթի անշարժ հուշարձանների սահմաններում (տարածքներում, պահպանության կամ լանդշաֆտի պահպանության գոտիներում)»։

	Մասամբ է ընդունվել
Հաշվի առնելով, որ Նախագիծը Շրջակա միջավայրի նախարարի 2023 թվականի նոյեմբերի 27-ի N 1/01.7/15407 գրությամբ կարծիքի է ներկայացվել նաև Կրթության, գիտության, մշակույթի և սպորտի նախարարություն, սակայն սահմանված ժամկետում կարծիք չի ստացվել, և հիմք ընդունելով Վարչապետի աշխատակազմից ստացված առաջարկությունը՝ Նախագիծը կրկին կարծիքի է ներկայացվել Կրթության, գիտության, մշակույթի և սպորտի նախարարություն։
«պատմամշակութային հուշարձանների սահմաններում» ձևակերպման գործածությունը բխում է «Շրջակա միջավայրի վրա ազդեցության և փորձաքննության մասին» օրենքի 8-րդ հոդվածի 1-ին մասի 11-րդ կետի և 12-րդ հոդվածի 6-րդ մասի պահանջներից։
Ելնելով վերոգրյալից՝ Նախագծի հավելվածի 1-ին և 2-րդ կետերում և 2-րդ կետի 18-րդ ենթակետում «պատմամշակութային հուշարձանների սահմաններում» արտահայտությունը լրացվել է «(այդ թվում՝ պատմամշակութային հուշարձանների տարածքներում, պահպանական գոտիներում, պահպանության կամ լանդշաֆտի պահպանության գոտիներում)» ձևակերպմամբ, սակայն Նախագծի վերնագրում նշված փոփոխությունը չի կատարվել՝ հիմք ընդունելով «Շրջակա միջավայրի վրա ազդեցության և փորձաքննության մասին» օրենքում ամրագրված ձևակերպումը։ 


	
	2) Նախագծի հավելվածի 3-րդ կետում «…պատմամշակութային հուշարձանների սահմաններում…» արտահայտությունից հետո ավելացնել «(բացառությամբ տվյալ տարածքի պատմության և մշակույթի անշարժ հուշարձանների ամրակայման, նորոգման, վերականգնման կամ տարածքի բարեկարգման աշխատանքները և ենթակառուցվածքների ստեղծումը)»։
	Մասամբ է ընդունվել
Նախագծի 2-րդ կետում և 2-րդ կետի 18-րդ ենթակետում «պատմամշակութային հուշարձանների սահմաններում» արտահայտությունը լրացվել է «(այդ թվում՝ պատմամշակութային հուշարձանների տարածքներում, պահպանական գոտիներում, պահպանության կամ լանդշաֆտի պահպանության գոտիներում)» ձևակերպմամբ, ինչպես նաև հարցի կարգավորումը դիտարկվում է առաջարկությունների 3-րդ կետի հիման վրա Նախագծի 2-րդ կետի 18-րդ ենթակետում կատարված փոփոխությունների շրջանակներում։ Հիմք է ընդունվել նաև այն հանգամանքը, որ համապատասխան բացառությունները պետք է սահմանվեն միայն օրենքով։ 
Միաժամանակ, հարկ է նշել, որ Նախագծի 2-րդ կետը հանվել է, համապատասխանաբար համարակալումը փոխվել է։

	
	3)Նախագծի հավելվածի 3-րդ կետի 17-րդ ենթակետը խնդրահարույց է, ուստի առաջարկում ենք շարադրել հետևյալ կերպ՝ «…. պատմության և մշակույթի անշարժ հուշարձանների սահմաններում (տարածքներում, պահպանության կամ լանդշաֆտի պահպանության գոտիներում)՝ 200 քմ-ից մինչև 1500 քմ կառուցապատման վերգետնյա մակերեսով կամ 200 քմ-ից մինչև 2000 քմ ստորգետնյա ամենամեծ կառուցապատման մակերեսով՝ բացառությամբ ոչ հիմնական շինությունների»։
	Ընդունվել է
Կատարվել է համապատասխան փոփոխություն։

	Կրթության, գիտության, մշակույթի և սպորտի նախարարություն
	20.03.2024թ.
N 01/14.2/8525

	
	«Պետական փորձաքննական դրական եզրակացություն ստացած հիմնադրույթային փաստաթղթերում չներառված՝ բնության հատուկ պահպանվող տարածքներում կամ անտառային հողերում կամ բնակավայրերի կանաչ գոտիներում կամ պատմամշակութային հուշարձանների սահմաններում կամ բնապահպանական հողերում գնահատման և փորձաքննության ենթակա գործունեության տեսակները հաստատելու մասին» ՀՀ Կառավարության որոշման նախագծի լրամշակված փաթեթի վերաբերյալ հայտնում ենք հետևյալը.
Նշյալ գործի շրջանակներում 2024թ. փետրվարի 14-ի հմ. 01/14.2/4717-2024 գրությամբ ՀՀ ԿԳՄՍ նախարարությունը ներկայացրել է իր դիրքորոշումը, այն է՝ «… պատմամշակութային հուշարձանների սահմաններում …» արտահայտությունը անհրաժեշտ է խմբագրել՝ «պատմության և մշակույթի անշարժ հուշարձանների սահմաններում (տարածքներում, պահպանության կամ լանդշաֆտի պահպանության գոտիներում)» արտահայտությամբ: Ի պատասխան ներկայացված գրությանը կից ամփոփաթերթում փոփոխությունը ընդունվել է մասնակի՝ «պատմամշակութային հուշարձանների սահմաններում» ձևակերպումը լրացվելով՝ «(պահպանական գոտիներում)» արտահայտությամբ, ինչը ընդունելի չէ, քանի որ փորձաքննման ենթակա տարածք է դառնալու «կառուցապատման կարգավորման գոտին», որը որպես կանոն սահմանվում է հուշարձաններից զգալի հեռավորության վրա, որտեղ սահմանափակվում է կառուցապատման բարձրությունը՝ համապատասխան գործող «ռեժիմներով»: 
Վերոնշյալ գրությամբ հայտնել ենք նաև, որ «… Նախագծի հավելվածում «… պատմամշակութային հուշարձանների սահմաններում …» արտահայտությունից հետո անհրաժեշտ է լրացնել՝ «(բացառությամբ տվյալ տարածքի պատմության և մշակույթի անշարժ հուշարձանների ամրակայման, նորոգման, վերականգնման կամ տարածքի բարեկարգման աշխատանքները և ենթակառուցվածքների ստեղծումը)», քանի որ արժևորելով հուշարձանների պահպանությունը, պատմամշակութային հուշարձանների սահմաններում կամ հարակից տարածքներում գործունեությունը փորձաքննության ենթարկելու նպատակն է գնահատելու դրանց հնարավոր բացասկան ազդեցությունը հուշարձանների վրա, ինչը չի կարող վերաբերել հուշարձանների պահպանությանն ուղղված վերականգնման կամ բարեկարգման աշխատանքներին: 
Հաշվի առնելով վերոգրյալը՝ ՀՀ ԿԳՄՍ նախարարությունը առաջարկում է  կիրառել՝ «պատմության և մշակույթի անշարժ հուշարձանների սահմաններում (տարածքներում, պահպանական՝  պահպանության կամ լանդշաֆտի պահպանության գոտիներում)» ձևակերպումը, ինչպես նաև անհրաժեշտ ենք համարում վերոնշյալ բացառության ամրագրումը:
	Ընդունվել է
Կատարվել է համապատասխան փոփոխություն։

